
Donostia, 2020ko irailaren 25a

UDALBATZAREN IDAZKARI NAGUSIARI

Elkarrekin Donostia udal taldearen bozeramaile Aitzole Araneta Zinkunegik, Udalbatzaren Organo 

Araudiko 90. eta 91. artikuluek ematen duten babesa aintzakotzat hartu eta arau proposamen hau 

dakar, Hirigintza lizentzien tasak aldatzeko, osoko bilkuran aztertu dadin. 

JUSTIFIKAZIOA

KPIak ekarri duen prezio igoera eta Udalaren diru sarrerak handitu beharra direla eta, Hirigintza

lizentzien  tasak  ere  handitu  egin  behar  direla  uste  dugu Horregatik,  tasa  horiek  % 3  handitzea

proposatzen dugu, salbu eta obra txikietarako lizentziena eta zaharberritze integralik edo 500 m2-tik

beherako  lokaletan  erabilera  aldaketarik  ez  dakarten  obretan  estreinako  aldiz  erabiltzeko

lizentziena. 

Horiek horrela, aldaketa hauek egitea proposatzen diogu Donostiako Udalbatzari:

Eranskineko gainerako hirigintza lizentzien tarifa % 3 handitzea proposatzen dugu, hauetan ez beste

tasa guztietan:

- Obra txikiak egiteko lizentzietan, eta lehen den tarifa izatea aurrera ere: 102 euro.

-  500 m2 baino gutxiagoko lokalen zaharberritze erabatekoa edo erabilera aldaketa ez dakarten

obren estreinako erabilerako lizentzietan, eta lehen den tarifa izatea aurrera ere: 102 euro.

Elkarrekin Donostia udal taldearen bozeramailea


